
Hyllest til Jæren       
 

 

 

Syng hyllest til Jæren – eit land utan like 

med himmel og lys og med vidder og hav. 

Ja, alt dette fine er jærbuens rike. 

Me takkar vår skapar for alt han oss gav. 

Syng hyllest til skyer, til sol og til himmel, 

til regnbogens fargar som pyntar vår jord. 

Syng hyllest til måne, til stjernenes vrimmel. 

Du skapte det Herre, vår undring er stor. 
 

Syng hyllest til stranda – ei jærbuens perle. 

Vår stolthet, ei endelaus gate av sand, 

med ørsmåe blomar, med måke og erle - 

der storslåtte havet kjem inn mot vårt land. 

Og havet det gir av sin glans og si båre. 

Det helsar ein vandrar som trøtt slår seg ned. 

Så tek det imot både latter og tåre 

det kjem oss i møte og gir av sin fred. 
 

Syng hyllest til Jæren – ja, her vil me leva, 

i framtid og håp, for her høyrer me til. 

I glede og arbeid me saman vil streva. 

Å Jæren, å Jæren - me æra deg vil 

 Me ber til Vår Skapar om signing og nåde: 

Ja, høyr våre bøner og verna oss Du. 

Må kjærleik og omtanke blant oss få råde, 

sjå då vert det godt her på Jæren å bu. 
 
Tekst: Ingunn Heggland Salvesen 

Melodi: Terje Vold 


